
Nyob rau xyoo 1995, Mary Clouse, uas yog ib tug tswv teb qaib 

thiab thaum ntawd ho yog tus Tswj Dejnum ntawm RAFI-USA, 

tau pab tsim daim ntawv hu ua “Cov Lus Nug Ua Ntej Koj Tis 

Npe Rau Ib Daim Ntawv Cog Lus Tu Qaib.” Tau muaj 10 xyoo 

dhau los no uas kev lag luam tu qaib tau loj ntxiv tuaj thiab hloov 

lawm uas peb thiaj li yuav kho dua cov lus nug no rau 2005. 

Txawm cov lus nug no yog rau lag luam tu menyuam qaib feem 

ntau los, yeej muaj tib co teeb meem ib yam txog kev tu poj qaib 

me, qe, thiab qaib cov txwv thiab. Lub ntsiab tseem ceeb ces yog 

kom koj paub tias koj thiaj li yog tib tug uas yuav txiav txim tau 

seb kev siv nyiaj txiag los ua lag luam tu qaib puas yog ib yam 

haum rau koj thiab koj tsev neeg. Yuav kom paub tau zoo txog tej 

kev tsis zoo thiab zoo ntawm koj daim ntawv cog lus, koj yuav 

tsum saib ntau yam tshaj phau ntawv no lawm thiab. 

Tham nrog cov neeg tu qaib uas tau ua hom haujlwm no tshaj 

kaum xyoo rov saud lawm thiab paub txog hom haujlwm no los 

lawm.  

Siv sijhawm mus pab dawb rau hauv tej daim teb qaib kom raws 

ntau lub sijhawm xws li sijhawm menyuam qaib nyuam qhuav 

daug tau mus txog ntua kev khaws tej uas twb tuag lawm nyob 

rau tej daim teb uas tu cov hnyav txog rau-phaus rov saud thiab. 

Saib txog tej lub chaw hauv zos thiab tuam txhab txais nyiaj. 

Nqa koj daim ntawv cog lus mus rau ib tug kws lij choj thiab 

tham txog cov cai tswj hauv daim ntawv. Daim 2002 Farm Bill 

yeej sau meej meej txog kev tso cai rau cov neeg tu tsiaj thiab 

qaib tias tham tau txhua nqe lossis yam nyob hauv daim ntawv 

cog lus uas tau sau, hloov, sau dua, lossis txuas ntxiv rau uas yog 

tom qab hnub tim 13 lub 5 hlis ntuj, 2002; nrog ib tug kws pab 

txog kev cai lij choj, kws txais nyiaj, kws saib txog fab nyiaj txiag, 

ib tug saib xyuas dejnum lossis tswj dejnum, ib tug tswv tsev, ib 

tug txheeb ze lossis ib tug ntawm Tsoom Fwv lossis Lub Xeev 

chaw haujlwm uas muaj lub luag haujlwm los pab saib xyuas kom 

cov cai tsim los tiv thaiv neeg ntawm daim ntawv cog lus lossis 

tshaj tawm txog tsab cai Packers and Stockyards Act.  

Txawm daim ntawv yuav muaj nqe lus “cai txwv tsis pub tham 

tawm,” los cov tswv cuab tu qaib yeej muaj lawv txoj cai tham tau 

txog lawv daim ntawv cog lus thiab nrhiav kev pab.1 

Ntau lub xeev tau pib siv cov cai los tiv thaiv cov tswv cuab tu 

qaib txoj cai tham tau txog lawv daim ntawv cog lus thiab nrhiav 

kws lij choj pab thiab nrhiav kev pab txog nyiaj txiag. Ib qho piv 

txwv uas muaj tsis ntev los no yog nyob rau hauv Georgia, uas 

tsab cai House Bill 648 tau raug xaiv dhau los ua ib tsab cai 

thaum 2004. Tsab cai hauv Georgia no ua tau kom txhua daim 

ntawv cog lus ntawm kev tu qaib tswj cai tsis tau yog tias tus tswv 

cuab tu qaib tseem tsis tau muaj caij nqa mus rau ib tug kws lij 

choj lossis pab txog kev lij choj saib, uas yog ib tug uas tus tswv 

cuab tu qaib xaiv (tawm sab nraud ntawm tus tsim daim ntawv 

thaj chaw), kom ntev li peb hnub ua haujlwm ua ntej yuav tis 

npe. Daim ntawv cog lus no ho yuav tuav tsis tau cai thiab yog 

tias tsis muaj lus hais txog tias tus tswv cuab tu qaib yuav muaj 

cai tawm uas tsis raug txim yog tsis tau dhau hnub peb tom qab 

tis npe tag lossis kom txog thaum cov menyuam qaib tuaj txog 

rau hauv koj qhov chaw, qhov twg ua ntej ces ua raws qhov 

ntawd. Txoj cai ho npaj tau tias daim ntawv cog lus yuav tuav tsis 

tau cai yog tias tsis tau tis npe los ntawm txhua tus neeg muaj 

feem xyuam ua ntej cov menyuam qaib raug xa tuaj txog tus tswv 

cuab tu qaib. Txhua daim ntawv cog lus yeej muaj cai tswj txog 

hnub mus foob yeej lawm tso.2 

Pib Nthuav Tawm 

Siv sijhawm los nug tej lus thiab kom to taub tias kev ua lag luam 

tu qaib no yog li cas tiag ua ntej koj yuav muaj nuj nqis los 

ntawm kev ua lag luam tu qaib.  

Feem ntau, kev ua lag luam tu qaib mas yuav tsum muaj nyiaj 

txhawb uas yog thaj tsam li ob peb txhiab mus rau ib vam uas yog 

yuav tej tsev siv rau tsiaj thiab tej cuab yeej uas yuav siv. Kev 

muab ib lub tsev teb tu qaib hloov mus siv ua lwm yam mas yeej 

tsis zoo raws cov nyiaj uas siv los them li.3 

Tsis muaj ib yam zoo rau koj siv koj lub tsev teb dua li ntawm kev 

tu noog los ua lag luam uas thiaj yuav khwv tau nyiaj ntau npaum 

li qhov yuav tsum tau los txhawb koj cov nuj nqis. Thaum koj 

muaj cov nuj nqis yuav tau them lawm, koj cov kev xaiv, thiab koj 

txoj kev txiav txim, yuav tsawg heev tshaj qhov qub lawm.  

Hais Kom Lawv Muab Koj Daim Ntawv Cog Lus Luam Ib Daig 

Rau Koj.4 

Yog xav tau li cas yuav tsum nug kom paub tau li ntawd. Koj tab 

tom muab kom tsev neeg lub neej tej nyiaj txiag los mus cog rau 

qhov no lawm yav tod mus txog ntua 12 rau 15 xyoos tom ntej. 

Nco tias yog lub chaw haujlwm tsis pub koj pom daim ntawv 

thiab cov lus tseem ntsiab ua ntej koj yuav txiav txim rau ib yam 

siv nyiaj ntau npaum no ces yeej qhia tau tias muaj dabtsi tsis zoo 

lawm. Tsoom Fwv cov cai tswj  rau tsab cai Packers and Stock-

yards Act hais tias cov chaw haujlwm tu qaib yuav tsum luam ib 

daim qauv ntawv cog lus tseeb tseeb rau cov tswv cuab tu qaib.5 

Nco ntsoov tias daim ntawv cog lus uas sau tau no qhia txog cov 

cai uas koj yuav tau ua raws nrog lub chaw haujlwm thiab qhia 

txog lub luag haujlwm ntawm ob sab neeg tib si. Txhua Yam 

Uas Tsis Yog Nyob Hauv  Daim Ntawv No xws li: 

• lus cog tseg los ntawm neeg ua haujlwm hauv lub 

chaw haujlwm, 

• cov nyiaj xam tias yuav tau lossis, 

• lus hais los ntawm tus kws txais nyiaj rau koj lossis 

lwm tus tswv teb  

Tsis yog ib feem ntawm koj daim ntawv cog lus tseg uas sau raws 

kev raws cai no. Feem ntau txhua daim ntawv cog lus mas yeej 

muaj qhov hu ua “nqe cai txuas ntxiv.” Qhov no yog ib nqe uas 

hais txog tias daim ntawv cog lus no thiaj li yog daim tseeb uas 

tuav tau cai xwb thiab txhua yam ua ntej ntawd tsis suav txog 

lawm. Ib qho piv txwv rau qhov no yog xws li tias, ntshe tej zaum 

lawv yuav hais rau koj tias koj cov cav thiab khoom siv mas zoo 

kav txog li kaum tsib xyoos ntxiv, tiam sis daim ntawv cog lus ho 

hais tias koj yuav tau npaj kom tau tej khoom siv raws li lub chaw 

haujlwm xav tau. Yog tsis ntev tom qab ntawd es lub chaw 

haujlwm ho kom koj siv cov cav tshiab, txawm koj cov tseem zoo 

siv heev los feem ntau koj yeej yuav sib hais tsis yeej nrog zaj lus 

tias lawv twb tau cog lus rau koj tias koj cov khoom zoo txwm 

kaum tsib xyoos ntxiv. Yog tias koj ho tham tau haum ib yam 

tshiab, muaj lus cog tseg txawv, lossis hloov dabtsi hauv koj daim 

ntawv cog lus no – muab sau cia rau hauv ntaub ntawv. 

Txawm daim ntawv cog lus yog daim tseem ceeb tshaj los, muaj 

tej lub sijhawm yeej muaj tej yam ntaub ntawv tshaj tawm, ntaub 

ntawv tawm hauv chaw haujlwm los nrog rau tej nqe lus uas tau 

hais tib si uas tseem ceeb nrog thiab. Vim li no thiaj li yuav tsum 

khaws txhua hom ntaub ntawv li no cia. Ib yam qhov no, cov tswv 

cuab tu qaib yuav tsum khaws tej ntaub ntawv uas hais txog daim 

teb xws li ntaub ntawv muaj cov lej nyiaj txiag rau hauv, ntaub 

ntawv yuav tsiaj tej qhauv nrog rau cov pib luj kis lus, ntaub 

ntawv sau txog phaum qaib, thiab lwm yam ntxiv.6 

Sijhawm Zoo Nug 

Koj yuav tsum tau tso nyiaj txiag ntau npaum li cas 

pauv rau koj cov nyiaj txais los ua teb qaib? Koj lub 

tsev thiab/lossis lwm yam ntawm koj daim teb puas 

yog tej yam khoom uas tuav cia pauv koj cov nyiaj 

txais los rau kev ua teb qaib? Yog tias muaj ib yam 

ua rau koj poob koj daim ntawv cog lus lossis koj 

yuav tau muag koj lub lag luam no, koj puas tseem 

khaws tau koj lub tsev thiab daim teb?  

Koj daim ntawv cog lus kav txog ntev npaum li cas? 

Daim ntawv cog lus puas muaj ib lub sijhawm xaus 

nyob rau hauv?  

Cov sijhawm uas daim ntawv cog lus kav txog mas muaj ntau 

hom txawv xws li daim raws sijhawm “ib phaum qaib – rau – ib 

phaum qaib,” mus rau cov uas kav txog ntua hnub tim uas sau cia 

rau hauv daim ntawv cog lus lawm tso, tiam sis, muaj ntau daim 

ntawv cog lus tu qaib uas siv cov lus tso cai rau lub chaw haujlwm 

tua daim ntawv cog lus tawm tus yam tsis tas yuav muaj vim dab-

tsi li, uas cia li tau sau ib tsab ntawv xa tuaj tias yuav tua tawm 

daim ntawv cog lus no xwb. 

Feem ntau ntawm cov “ntawv cog lus ntev” (3-7 xyoo) yeej muaj 

tej yam uas sau tias yog tshwm sim thaum twg ces lub chaw 

haujlwm yuav tua tawm daim ntawv cog lus ua ntej sijhawm txog 

los tau xws li; yog tus tswv tsis saib xyuas txog haujlwm zoo, hais 

lus hawv ib tug neeg twg uas ua haujlwm, npaj tsis tau kom muaj 

khoom ntau raws li cov qauv uas xav kom muaj txog. Nyob 

ntawm lub sijhawm thiab kev tshwm sim xwb, tiam sis tej yam 

uas hais los ntawm no yuav tso tau cai rau lub chaw haujlwm tua 

tawm daim ntawv cog lus ua ntej txog hnub xaus.  

Ib txhia kws paub txog fab kev cai lij choj tau hais tias kev tua 

tawm ib daim ntawv cog lus uas tsis muaj tias vim kev lag luam li 

cas ces yog kev tsis ncaj ncees thiab kev dag ntxiav raws li tsab 

cai Packers and Stockyards Act. Txawm li ntawv los, cov neeg 

uas yuav xav ua ib tug tswv cuab tu qaib yuav tsum paub txog 

tias thaum yus daim ntawv cog lus raug tua tawm lawm yuav 

nyuaj rau yus mus hais kom yeej thiab yuav siv sijhawm ntev 

npaum ob peb xyoos. Ib yam li ntawd thiab, tsab cai Packers and 

Stockyards Act tsuas muab kev tiv thaiv rau cov tswv cuab tu 

menyuam qaib xwb, tsis muab rau cov tu poj qaib me thiab cov 

tswv cuab tu poj qaib los nteg qe.  

Muaj ntau lub xeev uas muaj ib co cai txwv kev tua tawm daim 

ntawv cog lus. Ib qho piv txwv xws li tias hauv lub xeev Kansas 

mas muaj tsab cai tias cov ntawv cog lus ntawm kev ua teb qaib 

txwv tsis pub daim ntawv cog lus lossis cia li yuav muab daim 

ntawv cog lus tua tawm yog tias tus tswv cuab tu qaib tau ua raws 

li tej lus cog tseg nyob rau hauv daim ntawv cog lus lawm.7 

Lub sijhawm uas koj daim ntawv cog lus kav txog puas yog 

lub sijhawm uas koj yuav tsum tau kom them koj cov nyiaj 

txais lossis cov nuj nqis tas? Yog tias daim ntawv cog lus tau 

raug tua tawm vim tej yam uas koj tus kheej pab tsis tau ua 

ntej koj them tas koj cov nyiaj txais no, puas muaj ib nqe lus 

hauv daim ntawv cog lus lossis hauv lub xeev hias tias lub 

chaw haujlwm yuav yog lub los them kom tas koj cov nuj nqis 

tauj mus? 

Muaj ob lub xeev xws li, Minnesota thiab Illinois, uas muaj tus 

cai “rov qab khaws” tej nyiaj txiag uas tau siv coj los ua lag luam 

thawj zaug. Nyob rau ob lub xeev no, cov tswv cuab tu qaib feem 

ntau muaj cai yuav rov tau ib qho nyiaj rov los yog tias ib diam 

ntawv cog lus ntawm daim teb uas tau siv nyiaj txiag ntau heev 

Nuj Nqis thiab Lub Sijhawm Daim Ntawv Cog Lus Kav Txog  

los pib tau raug tua tawm lawm vim lwm yam uas tsis yog tim tus 

tswv teb ua tsis raws cai.8 

Rau cov ntawv cog lus uas tis npe rau hnub lossis tom qab hnub 

tim 1 lub 1 hlis ntuj, 2005, tsab cai ntawm Agriculture Production 

Contract Code of Illinois tso cai rau cov tswv teb kom muaj kev 

mus txhiv tej yam seem ntawm daim teb uas tseem siv tau uas 

yog ib feem ntawm tej nyiaj txiag xub thawj siv khiav lag luam, 

tiam sis “nco tias tus tswv cuab tu qaib muaj rab peev xwm yuav 

siv cov khoom lossis nyiaj txiag uas xub thawj siv khiav lag luam 

ntawd coj los rau lwm yam lag luam los tau thiab ho muaj feem 

yuav rub kom rov tau tej nyiaj los ntawm kev muag tawm lossis 

xauj tawm tej cuab yeej uas muaj ntawd.”9 

Daim ntawv cog lus puas yuav raug tua tawm tau vim kev ua 

haujlwm lossis saib haujlwm tsis zoo? Leej twg yog tus uas 

txiav txim tias qhov zoo qhov tsis zoo yog dabtsi? Yuav tsum 

muaj pov thawj li cas coj los siv rau kev tua tawm? Puas muaj 

lwm txoj kev mus hais tau nram chaw hais plaub thiab txoj 

kev ntawd puas ncaj ncees thiab ntxim yuav tsis kim pes 

tsawg?  

Koj cov kev xaiv yog dabtsi yog tias koj daim ntawv cog lus 

raug tua tawm lawm vim ib yam dabtsi lossis koj tsis zoo siab 

rau koj qhov lag luam tu qaib? 

Txawm tias feem ntau ntawm cov chaw 

haujlwm yuav tsis kheev thiab txwv kev 

muag ib daim teb mus rau ib tug tswv 

tshiab lo yeej muaj qee zaus uas lawv ho 

yuav kom cov chaw uas tsis nruab cov qhov 

tshuab cua hloov tej qub ntawd mus rau 

hom tshiab ua ntej yuav ua ib daim ntawv 

cog lus tshiab rau lwm tus tswv tshiab. Ib 

yam li ntawd thiab, yeej nyuaj zuj zus tuaj rau cov tswv cuab tu 

qaib hloov mus rau ib lub chaw haujlwm tshiab vim muaj chaw 

haujlwm sib koom, muaj kev uas ob lub chaw haujlwm los koom 

uake lossis thaum cov chaw haujlwm loj los yuav cov chaw 

haujlwm me tag lawm ces ua rau cov chaw haujlwm yuav thiab 

tua qaib tsawg zuj zus tuaj lawm.  

Txawm tias muaj ntau tshaj ib lub chaw haujlwm nyob rau koj 

thaj tsam ntawm ko los, cov chaw haujlwm feem ntau xav tau 

tswv tshiab. Txawm koj yuav hloov tau los, lub chaw haujlwm 

tshiab yuav xav kom koj cov khoom haum qhov lawv nyiam ces 

ntshe koj twb yuav raug them nyiaj mus rau ntau yam tshaj qhov 

koj xav lawm thiab.  

Puas yuav hloov tau lossis kho tau daim ntawv cog lus?  

Ib yam uas ntau cov tswv cuab tu qaib tau muaj ces yog ib daim 

ntawv cog lus ua ntej uas yog ob peb xyoos (xws li 10, 7, ntxiv 

mus). Txawm li ntawd los, thaum sijhawm dhau mus ces cov 

ntawv cog lus rau cov menyuam qaib pib hloov mus ua hom “ib 

phaum qaib-rau-ib phaum qaib” lawm. Qhov no muaj feem ntau 

yog rau thaum lub sijhawm xub cog tseg ntawd dhau lawm thiab 

daim ntawv cog lus rov pib dua lossis thaum ib tug tswv cuab tu 

qaib pom zoo tshem tawm ib daim ntawv cog lus uas twb yeej 

muaj lawm thiab ua dua ib daim tshiab vim tias daim 

tshiab muaj tej yam zoo xws li them nyiaj zoo tshaj. 

Qhov hloov mus rau daim ntawv cog lus ib phaum 

qaib-rau-ib phaum qaib no tseem ceeb heev.  

Thaum ib daim ntawv cog lus twg tau xaus lawm – 

tom qab txhua phaum qaib lossis thaj tsam li lub si-

jhawm xya lub lim piam dhau uas siv daim ntawv cog 

lus ib phaum qaib-rau-ib phaum qaib – lub chaw 

haujlwm yuav muaj ib daim ntawv cog lus tshiab rau 

koj uas txawv tshaj daim koj tau tis npe rau los lawm. Txawm tias 

qhov nyiaj tau los yeej tsis raug txo li los, lwm yam yuav raug 

ntxiv rau hauv xws li:   

•Tswj cai tias koj yuav tau siv tej hom cav lossis cuab yeej kom 

haum li qhov lawv xav tau  

•Hloov tej lub luag haujlwm uas tau yog lub chaw haujlwm tej los 

mus ua tus tswv cuab tu qaib li lawm  

•Txwv tus tswv teb tej cai uas yuav muaj cuab kav xub tau nram 

tsev hais plaub thaum uas muaj teeb meem tshwm sim yav 

pem suab. 

Lub chaw haujlwm yuav muaj cuab kav tsis txuas sijhawm ntxiv 

rau daim ntawv cog lus lawm thiab tsis xa menyuam qaib tuaj 

yog tias tus tswv cuab tu qaib tsis kam tis npe rau daim ntawv cog 

lus tshiab.  

Lub chaw haujlwm puas yuav kam nrog cov tswv cuab tu 

qaib tham uake? Tam sim no puas muaj ib pawg neeg cov 

tswv cuab tu qaib nyob rau koj thaj tsam uas nrog lub chaw 

haujlwm sib tham sib hais? Lub chaw haujlwm puas coj 

txawv rau tus thawj tswj 

ntawm cov pab pawg tswv 

cuab tu qaib tshaj qhov coj 

rau lwm cov neeg cov tswv 

cuab tu qaib?  

Koj daim ntawv cog lus puas cog lus tias yuav muaj tsawg 

kawg los yeej txog ib tug nqi tauj ib phaum twg lossis ib 

xyoos twg?  

Tej txhia ntawv cog lus, uas feem ntau yog cov ntawv cog lus 

tshiab rau thaj teb, yuav muaj ib nqe cog lus txog cov nyiaj uas 

tsawg kawg kiag yuav tau los rau ib phaus twg, tiam sis qhov no 

tsis yog ib yam tus nyiaj tsawg kawg kiag uas yuav tau los ntawm 

ib daim tshev kiag. Ntxiv rau cov nyiaj them tauj ib phaus ntawd, 

koj cov nyiaj uas koj tau ces nyob rau ntawm seb cov koj saib 

xyuas muaj pestsawg phaus uake thiab seb lub sijhawm uas ncua 

ua ntej ib co tshiab tuaj txog yog li cas.  

Koj daim ntawv cog lus puas sau kiag tias yuav xa pestsawg 

tus qaib kiag tuaj rau koj lus chaw lossis yuav tau kiag pest-

sawg tus qaib tauj ib xyoos?  

Cov tswv cuab tu qaib tau muaj ntau zaus uas chaw haujlwm hais 

rau lawv tias daim ntawv cog lus tseem tsis tau raug tua tawm 

tiam sis lub chaw haujlwm cia li tsis npaj yuav rov xa qaib tuaj 

rau lawv daim teb ntxiv lawm xwb. 

Thaum nug mus txog no, lub chaw haujlwm tsuas hais tias twb 

yeej tsis muaj ib nqe lus twg hauv daim ntawv cog lus txog tias 

yuav xa pestawg phaum tuaj li.  

Nyiaj Tau Los 

Yog tias ib xyoos twg lawv yuav xa ib pawg tsawg zog tuaj 

lawm xwb no, yuav zoo li cas rau koj cov nyiaj khwv tau los?  

Feem ntau yeej tsis muaj ib daim ntawv cog lus tamsim no uas 

sau tias yuav cog lus xa pestsawg tus tuaj rau ib xyoos twg li. Kev 

xa tsawg zuj zus tuaj tauj ib xyoos twg vim kev muag tsis tshua 

zoo rau xyoo ntawd los yeej muaj. Nco ntsoov tias cov nyiaj txiag 

uas koj siv los them koj tej nuj nqis tsis yog ib feem ntawm koj 

daim ntawv cog lus nrog lub chaw haujlwm tsuas yog tias cov lej 

ntawd twb ho raug sau kiag rau hauv koj daim ntawv cog lus. 

Koj daim ntawv cog lus puas npaj tau nqe lus txog kev hloov 

cov nyiaj them rau koj kom raws kev khwv noj khwv haus 

hloov thiab kev tu daim teb siv nyiaj ntau zuj zus tuaj? 

Koj tej roj thiab hluav taws xob lossis kev hloov qee yam kom 

zoo rau lub ntiaj teb puas yuav muaj ntau tshaj koj cov nyiaj 

yuav nce txog? 

Cov tswv cuab tu qaib tau nyiaj li cas los dhos rau tej yam 

“Ntuj Tsim” (xws li dej nyab thiab los lawg hlob), kev muaj 

kab mob (kab mob Avian Influenza lossis Exotic NewCastle 

Disease), thiab ib pawg tuag lawm uake 

(xws li poob lawm ib tse uake vim ib lub 

pob hlau tsis khov lossis ib daim txiag 

thaiv vau los tsuam)? 

Puas muaj evsaslas lossis kev pab nyob 

thaj tsam ntawm ko los pab koj txog tej 

yam xwm txheej li no?10 

Koj yuav raug them li cas: raws li seb thaj teb loj npaum li cas 

los yog raws seb ua tau haujlwm zoo npaum li cas? 

Cov ntawv cog lus uas them raws daim teb loj npaum cas muaj ib 

tug nqi rau tus tswv cuab tu qaib uas them raws seb lawv siv thaj 

chaw loj li cas los ua haujlwm.11 Tej daim ntawv cog lus li no feem 

ntau muaj rau cov teb tu poj qaib me thiab ho muaj rau tej co 

ntawv cog lus rau menyuam qaib thiab. Txawm li ntawv los, feem 

ntau ntawm cov menyuam qaib tus tswv cuab tu qaib tau nyiaj 

los ntawm txoj kev saib seb leej twg ua tau haujlwm zoo thiab 

ntau tshaj.  

Qhov kev sib piv no, txoj kev ua tau ntawm ib daim teb raug piv 

rau txhua lwm daim teb uas tau txhom thiab tua qaib tib lub lis 

piam ntawd. Lub ntsiab ces yog tias cov teb uas siv qhauv tsawg 

tshaj los pub rau ib phaus tsiaj ces tau nyiaj ntau tshaj tauj ib 

phaus; cov teb uas siv qhuav tauj ib phaus tsiaj ntau tshaj feem 

ntau lwm no ces tau tus nqi uas txo lawm. Txawm tias kev khiav 

haujlwm ntawm daim teb yog ib yam tseem ceeb heev los, muaj 

ntau yam yeej tseem ceeb heev uas tus tswv teb yuav tsis muaj 

kav tswj tau txog, xws li kev noj qab haus huv ntawm tej tsiaj 

thiab hom menyuam qaib uas lub chaw haujlwm yuav xa tuaj 

thiab kev zoo los tsis zoo ntawm cov qhauv uas lub chaw haujlwm 

yuav xa tuaj li. 12 

Yog tias koj muaj ib daim ntawv cog lus ntsuas raws daim teb 

loj thiab me, koj cov nyiaj tau los puas yog ntsuas thaum 

muaj qaib nyob kiag hauv tsev qaib xwb los yog yeej muaj ib 

Cov Nyiaj Tau Los thiab Kev Ua Haujlwm  

tug lej ntsuas txwm ib xyoos? Yog tias cov nyiaj them yog 

“raws-kev ua tau haujlwm” lossis raws qhov sib piv no: Lub 

chaw haujlwm puas cog lus tias yuav xa ib hom kom zoo tuaj? 

Piv txwv li tias, tej lub sijhawm mas yuav muaj kab mob ntau 

zog rau cov poj qaib me lossis cov menyuam qaib. Koj puas 

yuav tau ib co tshiab los them rau cov lawv xa tuaj uas muaj 

mob uas tsis yog los ntawm koj daim teb los?  

Cov chaw haulwm feem ntau yuav tsis kam kuaj thiab saib xyuas 

txog cov qhauv thiab cov menyuam qaib. Ib yam li ntawd thiab, 

cov ntaub ntawv qhia txog kev ua haujlwm zoo li ca ntawm cov  

poj qaib los yeej tsis pub rau cov tswv cuab tu qaib tau pom li. 

Koj yuav ua li cas thiaj li paub tau qhov tseeb tias txoj kev siv 

ntsuas kev ua haujlwm yeej ntsuas tau yog tiag? Piv txwv 

hais tias, lawv xa qhauv tuaj rau koj ob peb zaug tauj ib lub 

sijhawm twg. Lub chaw haujlwm puas ua raws cov cai uas 

yuav tsum muab ib daim ntawv luam tawm rau koj txog tus 

lej luj ntawm cov qhauv txhua zaus lawv xa tuaj (los si rov 

nqa mus)?13 

Ua cas koj thiaj paub txog tias tus lej luj tau ntawm cov tsiaj 

lawv coj mus lawm yog li cas tiag? Lub chaw haujlwm puas 

ua raws cov cai uas tswj kom lawv luam tawm ib daim ntawv 

rau koj txog tus lej luj tau txhua zaus?14 

Tau ntau xyoo los no lawm, muaj ntau tus tswv cuab tu qaib tau 

nug txog tiam sis yeej tsis tau cai nrhos ib lub ntsuas rau lawv 

txoj kev lossis nrhos cov ntsuas qhauv kom paub tau tseeb tias 

cov qhauv yog raug li cas thiab cov tsiaj coj lawm yog li cas li.  

Lub chaw haujlwm puas ua raws li nws yuav tsum ua raws 

cai tias cia cov tswv cuab tu qaib saib thaum luj?  

Raws li tsab cai P&S Act mas, txhua tus tswv cuab tu qaib muaj 

cai saib thaum lawv cov qaib tab tom raug luj. Tej lub xeev tau 

tsim ib co cai txhawb ntxiv rau qhov no thiab. Piv txwv li tias 

Georgia tau tso tawm ib tsab cai rau xyoo 2004 tias: txhua tus 

tswv cuab tu qaib thiab tus tswv cuab yug qaib lossis cov neeg 

muaj npe ua haujlwm li no yuav muaj cai nyob nrog thiab saib 

thaum sijhawm luj cov qaib uas yog tus tswv cuab tu qaib lossis 

tus tswv cuab yug qaib ntawd tu, muaj cai nyob ntawd thaum luj 

tej qhauv uas xa tuaj txog, lossis muaj cai saib txog cov lej uas luj 

tau tawm los thiab cov kev luj uas siv ntsuas tias yuav them nyiaj 

npaum li cas rau tus tswv cuab tu qaib lossis tus tswv cuab tu 

qaib uas nyob rau hauv tib daim ntawv cog lus ntawd.15 

Muab kom tau ib daim ntawv qhia txog cov  

nyiaj txiag los ntawm ib tug tswv cuab tu qaib  

uas tau yeej dua los lawm.  

Koj puas to taub txog tias cov nyiaj ntaus tawm li cas tawm los?  

Xam Cov Lej –Tus lej siv ntsuas cov qhauv rau daim teb uas ua tau zoo tshaj yog 

dabtsi? Yog li no tus tswv teb ntawd ho tau them pestsawg tauj ib phaus? Tus lej 

siv ntsuas cov qhauv rau daim teb uas ua tau qis tshaj yog dabtsi? Tus nqi uas 

tus tswv teb ntawd ho tau them yog dabtsi thiab? Xam seb kom daim tshev nyiaj 

yuav yog ho ntau, yog tias koj nyob rau qhov siab thiab rau qhov qis. Koj daim 

tshev hloov ntau npaum li cas? Tus nyiaj tau los ntawm kev sib piv no txawv deb 

npaum li cas ntawm tus nyiaj tau los ntawm tagnrho lwm yam tibsi.17 

Nyob rau qhov kev sib piv no, rau txhua pawg, yeej muaj ntau tshaj ib nrab 

ntawd uas yuav tau txais tus nqis qis. Txawm tias txhua tus tswv cuab tu qaib 

tau tu lub chaw haujlwm cov qaib zoo heev li los qhov no yeej muaj tseeb.  

Nug Txog Cov Nuj Nqis. Tus tswv teb tej nuj nqis them hluav taws xob, khib ny-

iab thiab roj kim npaum li cas? Thaum sijhawm dhau mus, cov nuj nqis no puas 

nce siab tshaj qub? Raws li cov nuj nqis no, koj cov nyiaj yuav zoo li cas yog tias 

koj ho tau ib phaum tsawg tshaj xyoo tas los thiab ho tau ib ob phaum uas tsis 

tshua zoo? 

Hloov Cov Cav thiab Khoom Siv Tshiab  

Txawm daim ntawv cog lus yeej tsis qhia tias koj yuav tsum hloov 

tej cav lossis hloov tej chaw tu qaib, los qhov no yeej yog ib qho 

teeb meem loj rau cov tswv uas twb yeej tu qaib los lawm thiab 

rau cov uas tseem xav txog tias yuav mus tu qaib tib si. Muaj ib 

daim ntawv sojntsuam rau xyoo 1999 uas nug txog 1424 leej tswv 

tu qaib. Qhov kev sojntsuam no pom tau hais tias muaj 70% 

ntawm cov tsev tu qaib tau hloov tas lawm $3,000 lossis ntau 

dua kho tsev rau tsib xyoos los no. Tsawg tshaj ib nrab ntawm 

cov tswv tu qaib ntawd ntseeg tau tias cov khoom tau hloov no 

tau pab lawv lawm ntau. Thiab ib nrab ntawm pab pawg no 

ntseeg tau tias lawv daim ntawv cog lus yuav tsis raug tauj dua 

yog tias lawv tsis hloov raws li cov uas lub chaw haujlwm kom 

hloov raws. 16 

Koj daim ntawv cog lus puas sau meej meej tias, thaum lub 

chaw haujlwm txaus siab yuav tsim ntawv cog lus nrog koj 

lawm, koj yuav tsis raug yuam hloov tej cav thiab khoom siv 

kom txog thaum tej cav thiab khoom siv ho tsim nyog hloov 

lawm tso? 

Txawm tias daim ntawv cog lus feem ntau yeej tsis cog lus txog 

tej no los, ntau daim ntawv cog lus yeej tso cai rau tus tswv cuab 

tu qaib yuav cov cav uas zoo raws li lub chaw haujlwm xav tau, 

tiam sis ho hloov tej thaum thiab. Txawm tias tej thaum lub chaw 

haujlwm muab kev pab mentsis rau kev hloov cav los, yeej yuav 

siv ntau xyoo heev los khwv kom tau cov nyiaj uas siv yuav cav 

tshiab ntawd rov qab los.  

Thaum raug yuam los ntawm lub chaw haujlwm tias kom hloov 

cov cav, yuav tsum nug lub chaw haujlwm kom lawv muab cov lej 

xam tau txog ntawm qhov kev siv nyiaj hloov cav no rau koj saib.   

Daim ntawv cog lus puas tso cai rau lub chaw haujlwm them 

nyiaj sib txawv rau cov tswv cuab tu qaib vim cov cav nkaus 

xwb, thiab tsis saib txog tias tus tswv cuab tu qaib yeej tu tau 

cov qaib zoo ib yam thiab sib xws ib yam, lossis saib tia nws 

piv tau zoo li cas nrog lwm tus li?  

Txim Kho Teeb Meem: Yuav ua li cas yog tias muaj teeb meem tshwm sim?  

Yeej tsis muaj ib tug neeg pib kev lag laum tshiab uas yuav xav 

txog tias yuav ua li cas yog muaj tej yam tsis mus raws siab xav, 

tiam sis yeej muaj teeb meem tshwm sim - txawm tej thaum twb 

ua tau zoo heev los tseem muaj thiab. Kev paub txog koj cov kev 

xaiv kom npaj tau rau thaum muaj teeb meem dabtsi thiab paub 

tias yuav ua li cas thiaj li txhim kho tau cov teeb meem ntawd yog 

ib qho zoo rau koj xav txog.  

Koj daim ntawv cog lus puas tham txog kev daws teeb meem? 

Txoj kev uas lawv muaj ntawd puas ncaj ncees thiab puas 

ntxim li yuav them taus?18 

Cov cai tswj txoj kev ua li no yog dabtsi? Txoj kev ua li no 

yuav siv tas nyiaj pestsawg? Koj puas yuav muaj cai mus 

hais li cas ntxiv yog tias koj tsis txaus siab nrog qhov kev 

txiav txim? 

Cov kev daws teeb meem uas tham txog heev tshaj rau hauv cov 

ntawv cog lus ntawm kev tu qaib yog txoj kev uas muaj ib co tswv 

tu qaib tuaj mloog, txoj kev uas ob sab tib si mus nrog ib tug kws 

txawj tham thiab kev mus cuag ib tug kws txiav txim raws cai. 

Txhua txoj kev no yeej muaj qhov zoo thiab qhov tsis zoo tib si 

thiab txhua daim ntawv cog lus nyias muaj nyias txoj kev ua raws 

rau cov kev sib hais no thiab.  

Txoj kev uas ib co tswv tus qaib tuaj mloog mas feem ntau yuav 

tsum yog thaum yus yuav tau hais txog seb tsis nyiam li cas txog 

lub chaw haujlwm rau ib co neeg lossis lwm cov tswv cuab tu qaib 

tau nrog mloog thiab paub. Cov tswv cuab tu qaib mam li txiav 

txim tias yuav siv txoj kev twg los txhim kho cov teeb meem. Txoj 

kev no yuav tsis tas nyiaj ntau thiab ua tau ceev, tiam sis koj yuav 

tau xav txog tias cov neeg uas mloog ntawd (uas twb yeej yog ib 

co tswv teb uas tos ntsoov txog lub chaw haujlwm thiab xwb) 

lawv puas yuav kam txiav txim kom ncaj ncees txog lub chaw 

haujlwm tus yam tsis ntshai kiag li.  

Feem ntau, ob sab tib si muaj cai mus hais nram chaw hais plaub 

dua. Tej daim ntawv cog lus sau txog tias tom qab kev txiav txim 

los ntawm lwm cov tswv tu qaib tas lawm, cov tswv cuab tu qaib 

yuav muaj cai coj cov lus tsis zoo siab ntawd mus rau ib tug kws 

txiav txim raws cai. Yog tias tsis tau xaiv ib txoj kev rov sib hais 

dua, ces ob sab tib si yuav muaj kev xaiv coj cov lus chim ntawd 

mus rau nram tsev hais plaub. Kev pab sib hais yog thaum coj cov 

lus tsis txaus siab ntawd mus rau ib tug neeg pab ob sab tibsi sib 

hais. Feem ntau, daim ntawv cog lus yeej sau txog lawm tias yuav 

xaiv tus neeg ntawd li cas. Ib yam nkaus li thaum cov tswv tu qaib 

pab mloog,  tus neeg nruab nrab uas pab sib hais no yuav yog ib 

qho uas pheej yig tshaj kev mus nram tsev hais plaub thiab 

txawm txiav txim li cas los tsis yog lo lus kawg ces ob sab tibsi 

yuav mus rau lwm txoj kev hais los yeej tau.  

Mus cuag ib tug kws txiav txim raws cai yog ib txoj kev kom ib 

lossis ob peb tug kws txiav txim ua tus txiav txim lo lus kawg rau 

qhov teeb meem. Feem ntau ntawm cov ntawv cog lus yeej sau 

txog tias yuav xaiv tus kws txiav txim li cas thiab/lossis sau ib co 

cai xws li cov los ntawm American Arbitration Association. Kev 

siv tus kws txiav txim, thiab yogtseem ho muaj ob peb tug kws 

txiav txim thiab no, yuav siv tas nyiaj ntau heev. Cov nyiaj them 

rau tus kws txiav txim tsuas yog ib feem ntawm tagnrho cov nyiaj 

siv rau kev hais plaub xwb. Feem ntau cov kev txiav txim los 

ntawm tus kws txiav txim yog qhov yuav tau ua raws, txhais tau 

tias yog lo lus kawg lawm thiab tsis muaj cai mus rau hauv lub 

tsev hais plaub ntxiv lawm.19 

Cov kev daws teeb meem no puas pab tau kom ncua sijhawm 

tsawg mentsis rau txoj kev tawm suab txog ib yam teeb meem 

twg lossis kom tsis txhob tas nyiaj ntau npaum li lwm txoj kev 

uas yeej muaj los lawm? 



11 

Koom haum Grain Inspection, Packers and Stockyards Admini-

stration (GIPSA) uas nyob hauv USDA yog los mus saib xyuas 

thiab tswj txog cov cai thiab kev ua uas muaj feem xyuam rau 

tsoom fwv tsab cai Packers and Stockyards Act (P&S Act). Tsab 

cai P&S Act txwv tsis pub ib tug kws muag teb tsiaj lossis teb qaib 

"coj tsis ncaj ncees, txhob txwm ua tsis ncaj rau qee leej twg, 

lossis siv kev dag ntxias lossis siv tej yam khoom tsis qhia tiag.”20 

Txawm li ntawd los, GIPSA tsuas muaj cai tswj txog kev lag luam 

tsiaj txhu xwb, tsis muaj txog teb qaib. Thaum muaj tej yam ua 

tsis raws tsab cai P&SA rau lag luam tu tsiaj, GIPSA muaj feem 

yuav txiav txim tau, nrog kev mloog cov teeb meem ntawm ob 

sab thiab mam li txiav txim thiab rau txim. GIPSA cov cai tswj 

rau kev lag luam tu qaib mus tsis txog deb npaum li ntawd. Yog 

tias ib lub chaw haujlwm tsis them nyiaj rau tus tswv cuab tu qaib 

thiab tus tswv cuab tu qaib tau mus foob raws sijhawm sai, 

GIPSA yuav pab tau. Dhau qhov ntawd lawm, thaum muaj kev 

foob txog tej yam dabtsi uas tsis ncaj ncees thiab dab ntxias rau 

kev lag luam tu qaib, GIPSA tsuas pab saib txog qhov teeb meem 

thiab xa ib tsab ntawv xwb (xws li xa ntawv mus rau lub chaw 

haujlwm kom them nyiaj) kom txhob muaj li no lawm xwb. Muaj 

tej zaum loj heev, GIPSA yuav xa tau ib tsab ntawv mus rau lub 

hauv paus chaw hais plaub Justice Department tiam sis feem 

ntau ntawm cov teeb meem nrog teb qaib yuav tsis yog cov tseem 

ceeb rau hauv paus Justice Department.   

Ntxiv rau ntawd, GIPSA pom tias P&SA tsis yob ib tsab cai rau 

cov yug poj qaib thiab cov ua teb poj qaib me.21  

 

USDA lossis lwm lub koom haum tsoom fwv puas yuav pab tau yog tias teeb meem tshwm sim?  

nrhiav kev pab los ntawm tsoom fwv kom los pab tiv thaiv cov tswv teb tej cai txiav 

txim tias seb lawv puas xav los tsis xav siv ib tug neeg txiav txim rau lawv thaum 

teeb meem tshwm sim (zoo tshaj thaum lawv tis npe rau daim ntawv cog lus.) Tiv 

tauj RAFI-USA yog xav paub ntxiv rau ntawm http://www.rafiusa.org/programs/. 

20 7 U.S.C. § 192(a), http://151.121.3.117/lawsandregs/lawsregs.html.  

21 Mus saib 7 U.S.C. § 182(8), http://151.121.3.117/lawsandregs/lawsregs.html. 



Peb xav paub seb cov neeg nyeem tsab ntawv no xav li cas. Thov sau rau hauv qab no thiab xa rov tuaj rau: RAFI-USA, PO Box 640, Pittsboro, NC 27312 

1. Koj siv daim ntawv no li cas? Khij txhua nqe uas yog raws li koj siv:  

kom paub mentsis txog cov ntawv cog lus rau lag luam tu qaib thiab 
kom paub txog hom haujlwm no  

siv raws li ib daim ntawv uas tau sau kom los saib txog cov cai no 
thiaj li paub txiav txim tias puas yuav xav ua lag luam tu qaib (lossis lwm 
yam)  

siv ua ib daim ntawv nyeem kom paub ntxiv txog yus cov cai uas ib 
tug tus tswv cuab tu qaib ho muaj  

siv ua lwm yam:  

 

2. Yam twg pab koj tshaj lossis koj tus kheej nyiam paub txog tshaj?  

 

 

 

 

 

 

 

3. Yog tias koj nyeem “Cov lus nug ua ntej yuav tis npe rau ib daim ntawv 
cog lus tu qaib” vim tias koj tab tom yuav txiav txim siab seb puas yuav 
pib lag luam tu qaib lossis lwm hom lag luam nrog kev ua liaj ua teb 
no, tsab xov no puas ua tau koj xav txawv li qhov koj npaj ua ntej 
lawm? (Xws li tias, koj puas yuav mus nrog ib co tswv teb ntxiv tham lossis 
rov saib dua koj cov nyiaj xam tau?)  

 

 

 

 

 

 

 

4. Tom qab nyeem tas “Cov lus nug ua ntej yuav tis npe rau ib daim ntawv 
cog lus tu qaib,” koj puas muaj dabtsi nug ntxiv lossis lwm yam dabtsi 
uas koj xav kom peb ntxiv rau hauv no?  

“Cov Lus Nug Ua Ntej Yuav Tis Npe Rau Ib Daim Ntawv Cog Lus Tu Qaib” 

Daim Ntawv Nug 



Ua Tsaug! 

Npe  

Chaw Nyob  

Xov Tooj  

Email  

Koom Haum/Haujlwm Npe  

Xeev  Lej Tham Tsam  Chaw Nyob  

 

Thov sau rau hauv qab no thiab xa rov tuaj rau:  

RAFI-USA 

PO Box 640 

Pittsboro, NC 27312 





Rural Advancement Foundation International - USA  

(RAFI-USA)  

Qhov khoos kas pab hu ua RAFI–USA Contract Agriculture Reform Program yog ib 

qho los ntawm 15 xyoos uas peb tau muaj kev txhawb cov tswv ua teb qaib. Nyob 

rau lub sijhawm no uas khoom tab tom poob nqi tas thiab ntau txoj kev lag luam los 

sib koom tas lawm, muaj ntau tus tswv teb nyob Tebchaws Meskas no uas xav pib 

ua teb muag kom tau nyiaj los pab tsev neeg. RAFI-USA Contract Agriculture 

Reform Program ua haujlwm los saib xyuas kom cov kev cog lus uas muaj los ntawm 

tus tswv yuav qaib mus rau tus tswv teb yug qaib yeej ncaj ncees thiab khwv taus 

nyiaj tiag.  

Tiv tauj RAFI - USA nyob ntawm: 

274 Pittsboro Elementary School Road 

Pittsboro, North Carolina 27312 

919-542-1396 

http://www.rafiusa.org 

Farmers’ Legal Action Group, Inc. (FLAG) 

FLAG yog ib lub chaw lij choj rau pej xeem uas mob siab npaj kev pab rau cov tsev 

neeg ua liaj ua teb thiab lawv zej zog kom pab tau tsev neeg nyob khov kho rau lawv 

thaj av ua liaj ua teb. Txij thaum pib los, FLAG tau npaj lawm ntau yam kev pab txog 

cai lij choj rau cov tswv teb uas muaj teeb meem txog nyiaj txiag thiab pab lawv cov 

neeg txhawb thiab neeg hais plaub thoob lub tebchaws no.  

Tiv tauj Farmers’ Legal Action Group ntawm: 

360 North Robert Street, Ste 500 

St. Paul, MN 55101-1109 

Xov tooj: 651-223-5400/1-877-860-4349 (MN Xwb) 

Fax: 651-223-5335 

Email: lawyers@flaginc.org lossis webmaster@flaginc.org 

http://www.flaginc.org/ 

Kev Txhawb Nqa Kom Hloov Txoj Kev Ua Lag  

Luam Fab Ua Teb 

Koom Haum Campaign for Contract Agriculture Reform yog ib co koom haum sib 

koom uake los tawm suab rau cov tswv teb thiab cov ua haujlwm tom teb uas khiav 

lag luam ua teb muag, nrog rau zej zog uas lawv nyob. Lub hom phiaj yog saib xyuas 

kom txoj kev ua haujlwm uake ntawm cov tswv yuav qaib mus rau tus tswv cuab tu 

qaib yog ib txoj ncaj ncees, uas tsis txhob yog ib txoj uas ib tug tswj ib tug.Yog xav 

paub ntxiv txog qhov Campaign for Contract 

Agriculture Reform ces mus rau: 

http://www.rafiusa.org/programs/NTAWV COG LUSAG/CCAR.html 

USDA, Grain, Inspection, Packers and Stockyards  

Administration (GIPSA)  

Ib lub ntsiab loj tshaj ntawm GIPSA’s Packers and Stockyards Programs (P&SP) 

ces yog pab kom cov kev lag luam txog tsiaj txhu yeej ncaj ncees. Yog tias ib tug 

tswv cuab tu qaib twg ntseeg tau tais nws tau raug luag ua tsis ncaj ncees rau 

lawm lossis ib tug yuav qaib lossis tus tswv yuav qaib tab tom ua tej yam tsis 

ncaj, lawv yuav muaj cai qhia teeb meem mus rau GIPSA thiab rau Khoos Kas 

Packers and Stockyards Program. Tus xov tooj hu dawb rau GIPSA uas yuav qhia 

tau txog kev ua tsis raws cai thiab tov qhauv tsiaj tsis ncaj ncees, lossis hais txog 

cov tsiaj, tej nqaij, thiab lag luam tu qaib yog 1-800-998-3447. Cov hu tuaj yuav 

ntsib ib lub suab kaw uas yuav kaw tau cov lus cia. Lub Koom Haum mam li rov 

qab hu tauj rau koj kom sai li sai tau rau cov kaw txog kev ua tsis ncaj ncees.  

Yog xav paub ntxiv txog GIPSA lossis txog Packers and Stockyards Program ces 

mus rau GIPSA qhov chaw ntawm: http://151.121.3.117/aboutus/ 

about_us.htm Yog xav saib txog khoos kas Packer and Stockyards Programs ces 

mus rau: http://151.121.3.117/psp/overview.htm 

National Contract Poultry Growers Association (NCPGA) 

Pab pawg National Contract Poultry Cov tswv cuab tu qaib Association (NCPGA ) 

yog ib pab muaj kev sib koom los ntawm cov tswv cuab tu qaib uas sib pab txhim 

kho kev ua lag luam los ntawm kev pab cov tswv cuab tu qaib. Peb pab pawg yeej 

yog tib co cov tswv cuab tu qaib ua hauwjlwm thiab tswj xwb. Peb lub hom phiaj 

yog tsim kom nyias pab tau nyias tus kheej ntev ntev mus rau cov tswv tu qaib 

thiab txhim kho nws txoj kev ua lag luam kom txhob poob peev.  

Tiv tauj NCPGA ntawm:910-947-1060, lossis ncpga@dsslink.net 


